
வத்தலகுண்டு அருகே 
மாட்டுவண்டி பந்தயம்
zzவத்தலகுண்டு

திண்டுக்கல் மாவட்டம் 
வத்தலகுண்டு அருகே 
ஜி.தும்மலப்பட்டி கிராமத்தில் 
முத்தாலம்மன் க�ோயில் 
சித்திரைத் திருவிழாவைய�ொட்டி 
இரட்டை மாட்டு வண்டி பந்தயம் 
நடைபெற்றது. 

பெரியமாடு, நடுமாடு, 
பூஞ்சிட்டு என 3 பிரிவுகளில் 
ப�ோட்டிகள் நடைபெற்றன.  
50-க்கும் மேற்பட்ட காளைகள் 
பங்கேற்றன. ஜி.தும்மலப்பட்டி 
த�ொடங்கி வத்தலகுண்டு 
புறவழிச் சாலை வரை 
மாட்டுவண்டி பந்தயம் நடை 
பெற்றது. 

பரிசளிப்பு விழாவில் வத்தல 
குண்டு திமுக ஒன்றியச் செய 
லாளர் கே.பி.முருகன், பேரூ 
ராட்சித் தலைவர் சிதம்பரம் 
உள்ளிட்டோர் பங்கேற்றனர்.

ராமேசுவரம், தேனி, ப�ோடி உள்ளிட்ட
14 நகராட்சிகளின் தரம் உயர்வு
தமிழக அரசு அறிவிப்பு
zzசென்னை

தமிழகத்தில் ராமேசுவரம், வேதாரண்யம், திருவாரூர், தென்காசி 
உள்ளிட்ட 14 நகராட்சிகளின் தரத்தை உயர்த்தி தமிழக அரசு 
உத்தரவிட்டுள்ளது.

தமிழக நகராட்சிகள் சட்டத்தில் சமீபத்தில், திருத்தங்கள் 
செய்து அறிவிக்கை வெளியிடப்பட்டது. குறிப்பாக,  
மக்கள் த�ொகை, வருவாய் அடிப்படையில் நகர்ப்புற உள் 
ளாட்சி அமைப்புகளின் தரத்தை உயர்த்துவது குறித்து 
தெரிவிக்கப்பட்டிருந்தது. அதன் அடிப்படையில் தமிழகத்தில் 
தற்போது 14 நகராட்சிகளின் தரத்தை உயர்த்தி நகராட்சி 
நிர்வாகத்துறை உத்தரவிட்டுள்ளது.

இதுகுறித்து நகராட்சி நிர்வாகத்துறை செயலர் சிவ்தாஸ் மீனா 
அரசிதழில் வெளியிட்ட அறிவிக்கையில் கூறியிருப்பதாவது:

திருப்பூர் மாவட்டம் காங்கயம், திருமுருகன் பூண்டி, 
நாகப்பட்டினம்- வேதாரண்யம், ராமநாதபுரம்- ராமேசுவரம், 
அரியலூர்- ஜெயங்கொண்டம் ஆகிய 2-ம் நிலை நகராட்சிகள் 
முதல் நிலை நகராட்சிகளாக தரம் உயர்த்தப்பட்டுள்ளன.

அதே ப�ோல், கள்ளக்குறிச்சி,  திருவாரூர், தென்காசி,   
தேனி- ப�ோடிநாயக்கனூர், திருப்பூர்- தாராபுரம் ஆகிய 5 முதல் 
நிலை நகராட்சிகள் தேர்வு நிலை நகராட்சிகளாகவும்,  2-ம் நிலை 
நகராட்சியான பெரம்பலூரை தேர்வு நிலை நகராட்சியாகவும், 
விழுப்புரம், மயிலாடுதுறை, தேனி - அல்லிநகரம் ஆகிய மூன்று 
தேர்வு நிலை நகராட்சிகளை சிறப்பு நிலை நகராட்சிகளாகவும் 
தரம் உயர்த்தப்படுகிறது.

இவ்வாறு அதில் கூறப்பட்டுள்ளது.

சுயமரியாதை திருமணம் செய்து வைக்கும் 
வழக்கறிஞர்கள் மீது நடவடிக்கை
hh பார் கவுன்சிலுக்கு உயர் நீதிமன்றம் உத்தரவு

zzமதுரை
சுயமரியாதை திருமணம் செய்து 
வைக்கும் வழக்கறிஞர்கள் மீது 
பார் கவுன்சில் நடவடிக்கை எடுக்க 
வேண்டும் என உயர் நீதிமன்றம் 
உத்தரவிட்டுள்ளது.

ராமநாதபுரம் மாவட்டம் 
ம�ோர்பண்ணையைச் சேர்ந்த 
இளவரசன், உயர் நீதிமன்றக் கிளை 
யில் தாக்கல் செய்த ஆள்கொணர்வு 
மனு: ம�ோர்பண்ணையைச் சேர்ந்த 
பெண்ணை காதலித்து வந்தேன். 
அவருக்கு 16 வயதில் அவருடைய 
தாய்மாமாவுக்கு திருமணம் 
செய்து வைக்க பெற்றோர் முடிவு 
செய்தனர். இது குறித்து மாவட்ட 
குழந்தைகள் நல மையத்துக்கு 
புகார் அளித்தேன். அதிகாரிகள் 
அனைவரையும் அழைத்து விசா 
ரித்து சிறுமிக்கு திருமணம் செய்து 
வைக்கக் கூடாது என பெற்றோ 
ரிடம் எழுதி வாங்கி அனுப்பினர்.

இருப்பினும் அதை மீறி அவரை 
பிளஸ் 1 படிப்பை பாதியில் நிறுத்தி, 
தாய் மாமாவுக்கு திருமணம் 
செய்து வைத்தனர். இதனால் 
அவர் வீட்டை விட்டு வெளியேறி 
எனது வீட்டுக்கு வந்து என்னை 
திருமணம் செய்ய விருப்பம் தெரி 

வித்தார். நானும், அவரும் 
திருப்பூரில் வழக்கறிஞர் ஒருவர் 
நடத்தி வரும் அம்பேத்கர் 
சுயமரியாதை திருமண மையத்தில் 
சுயமரியாதைத் திருமணச் சட்டம், 
இந்து திருமணச் சட்டத்தின் கீழ் 
திருமணம் செய்து க�ொண்டோம்.

இந்நிலையில், பெண்ணை 
நான் கடத்தியதாக அவரது 
பெற்றோர் திருப்பாலைக்குடி 
காவல் நிலையத்தில் புகார் 
அளித்தனர். விசாரணைக்கு 
இருவரும் ஆஜரான�ோம். பின்னர் 
எனது மனைவியை, `பாட்டி 
முடியாமல் இருப்பதால் அவரைப் 
பார்த்துவிட்டுச் செல்லுமாறு' கூறி 
அழைத்துச் சென்றனர். அதன் 
பிறகு அவரை வீட்டைவிட்டு 
அனுப்பாமல் தனி அறையில் 
சிறை வைத்தனர். இப்போது எனது 
மனைவியின் உயிருக்கு ஆபத்து 
ஏற்பட்டுள்ளது. எனவே, எனது 
மனைவியை மீட்டு ஆஜர்படுத்த 
உத்தரவிட வேண்டும்.

இந்த மனு நீதிபதிகள் தண்ட 
பாணி, விஜயகுமார் அமர்வில் 
விசாரணைக்கு வந்தது. அரசு 
வழக்கறிஞர் வாதிடுகையில், 
‘சம்பந்தப்பட்ட பெண்ணை 

கடத்தியதாக ஏற்கெனவே ஒரு 
முறை புகார் அளிக்கப்பட்டது. 
அப்போது அந்தப் பெண்ணிடம் 
விசாரணை நடத்தியப�ோது தன்னை 
யாரும் கடத்தவில்லை, என்றார். 
இதனால் அவரை பெற்றோருடன் 
ப�ோலீஸார் அனுப்பி வைத்தனர்.

குழந்தைத் திருமணமாக 
இருந்தாலும், அந்தத் திரு 
மணத்தை ரத்து செய்த பிறகே மறு 
மணம் செய்ய முடியும் என்றார்.

இதையடுத்து ஆவணங்களைப் 
பார்வையிட்ட நீதிபதிகள், 
வழக்கறிஞர்கள் சுயமரியாதை 
திருமணம் செய்து வைக்க 
முடியாது என உயர் நீதிமன்றம் 
ஏற்கெனவே உத்தரவிட்டுள்ளது. 
இதனால் மனுதாரருக்கு சுய 
மரியாதை திருமணம் செய்து 
வைத்த வழக்கறிஞருக்கு ந�ோட்டீஸ் 
அனுப்பி விசாரணை நடத்தி 
அவர் மீது தமிழ்நாடு-புதுச் 
சேரி பார் கவுன்சில் நட 
வடிக்கை எடுக்க வேண்டும்.
வழக்கறிஞர்கள் வேறு யாரே 
னும் இவ்வாறு செயல்படுவது தெரி 
யவந்தால் அவர்கள் மீதும் பார் 
கவுன்சில் உரிய நடவடிக்கை எடுக்க 
வேண்டும் என உத்தரவிட்டனர்.

பழநி ரெணகாளியம்மன் 
க�ோயிலில் 
அன்னாபிஷேகம்
zzபழநி

பழநி ரெணகாளியம்மன் க�ோயில் 
சித்திரைத் திருவிழாவை 
ய�ொட்டி, நேற்று அன்னாபிஷே 
கம் நடைபெற்றது. 

பழநியில் புதுதாராபுரம் சாலை 
யில் உள்ள ரெணகாளியம்மன் 
க�ோயில் சித்திரைத் திருவிழா 
கடந்த ஏப்ரல் 25-ல் முகூர்த்தகால், 
சாமி சாட்டுதலுடன் த�ொடங்கி 
நடைபெற்று வருகிறது. மே 
2-ம் தேதி இரவு காணியாளர் 
செல்வராஜ் கவுண்டர் இல்லத்தி 
லிருந்து ப�ொன் ஆபரணப் 
பெட்டி எடுத்து வருதலும், புனித 
கிணற்று நீரில் அம்மனுக்கு 
சிறப்பு அபிஷேக ஆராதனை 
செய்து, வாணவேடிக்கையுடன் 
சக்தி கரகம் ஊர்வலமாக எடுத்து 
வரப்பட்டது.

விழாவைய�ொட்டி, திரளான 
பக்தர்கள் அக்னிச் சட்டி எடுத்து 
வந்தும், ப�ொங்கல் வைத்தும் 
தங்கள் நேர்த்திக்கடனை 
செலுத்தினர். நேற்று மாலை 
4.30 மணிக்கு அன்னாபிஷேகம் 
மற்றும் சிறப்பு ஆராதனைகள் 
நடைபெற்றன. இதில், 
ஏராளமான பக்தர்கள் பங்கேற்று 
சுவாமி தரிசனம் செய்தனர்.

ÏÏ திண்டுக்கல்லில் மார்க்சிஸ்ட் சார்பில் நடந்த செஞ்சட்டை பேரணியில் 
பங்கேற்ற மாநில செயலாளர் கே.பாலகிருஷ்ணன், சு.வெங்கடேசன் எம்.பி. 
உள்ளிட்டோர். நகரின் முக்கிய சாலைகள் வழியாக சென்ற பேரணி 
மணிக்கூண்டை அடைந்தது. அங்கு நடைபெற்ற ப�ொதுக்கூட்டத்துக்கு 
மாவட்டச் செயலாளர் ஆர்.சச்சிதானந்தம் தலைமை வகித்தார்.

மதுரை வந்த புண்ணிய தீர்த்த 
யாத்திரை ரயிலுக்கு வரவேற்பு
hh க�ொடியசைத்து த�ொடங்கி வைத்த க�ோட்ட மேலாளர்

zzமதுரை
மதுரைக்கு வந்த புண்ணிய தீர்த்த 
யாத்திரை ரயிலை வரவேற்று, 
மதுரை க�ோட்ட ரயில்வே மேலா 
ளர் க�ொடியசைத்து த�ொடங்கி 
வைத்தார். 

நாட்டின் கலாசாரம், புண்ணிய 
தலங்களுக்கான சுற்றுலாவை 
ஊக்குவிக்கும் விதமாக, ‘பாரத்  
கவுரவ்  டூரிஸ்ட்’  என்ற  ரயில் 
இயக்கப்படுகிறது. சுற்றுலாப் 
பயணிகளுக்கான இந்த ரயிலில், 
3 மூன்றடுக்கு ஏசி  பெட்டிகள்,  
8 ஸ்லீப்பர் பெட்டிகள், 1 பேன்ட்ரி  
கார், 2  பவர் கார் என ம�ொத்தம் 
14 பெட்டிகள் உள்ளன.

இதன் முதல் ஓட்டத்தில், 
ஐஆர்சிடிசி என்ற இந்திய 
ரயில்வே உணவு மற்றும் சுற்றுலா 
கழகம்  தென் மண்டலம், மதுரை, 
திருச்சி ஆகியவை இணைந்து, 
புண்ணிய தீர்த்த யாத்திரை 
என்ற  பெயரில் புண்ணிய தலங் 
களுக்கான சுற்றுலாப் பய 
ணத்தை த�ொடங்கியுள்ளது. வார 
ணாசி உள்ளிட்ட முக்கிய புண் 
ணிய தலங்களுக்குச் செல் 
லும் இந்த ரயில், மே 4-ம் தேதி 

க�ொச்சுவேலியிலிருந்து பய 
ணத்தை  த�ொடங்கியது. இந்த 
சிறப்பு சுற்றுலா ரயிலில் ம�ொத் 
தம் 591 பயணிகளில், மதுரையிலி 
ருந்து 74 பயணிகளும், ராஜபாளை 
யத்திலிருந்து 125 பயணிகளும் 
பயணிக்கின்றனர். மதுரை வந்த 
இந்த ரயிலுக்கு நேற்று வரவேற்பு 
அளிக்கப்பட்டது. மதுரை க�ோட்ட 

ரயில்வே மேலாளர் ப.அனந்த், 
க�ொடியசைத்து த�ொடங்கி வைத் 
தார். 

நிகழ்ச்சியில், ஐஆர்சிடிசி 
பாசித் அகமது (பகுதி மேலாளர்)  
மற்றும் நிலைய மேலாளர் பி.லிங் 
கேஸ்வரன், மக்கள் த�ொடர்பு 
அதிகாரி க�ோபிநாத்   உள்ளிட்டோர் 
பங்கேற்றனர்.

ÏÏ மதுரையில் புண்ணிய தீர்த்த யாத்திரை சிறப்பு ரயிலை க�ொடியசைத்து 
த�ொடங்கி வைத்த க�ோட்ட மேலாளர் அனந்த். 

நீர்வரத்து சீரானது

கும்பக்கரை அருவியில் 
குளிக்க அனுமதி

zzபெரியகுளம் 
கும்பக்கரை அருவியில் 
நீர்வரத்து சீரானதால், சுற்றுலாப் 
பயணிகள் நேற்று முதல் குளிக்க 
அனுமதிக்கப்பட்டனர்.

தேனி மாவட்டம், பெரியகுளம் 
அருகே உள்ளது கும்பக்கரை 
அருவி. மேற்குத் த�ொடர்ச்சி 
மலை மற்றும் வட்டக்கானல், 
வெள்ளகெவி உள்ளிட்ட 
பகுதிகளில் பெய்த கனமழை 
காரணமாக, கடந்த மாதம்  
28-ம் தேதி இந்த அருவியில் 
வெள்ளப்பெருக்கு ஏற்பட்டது.

இதனால், பாதுகாப்பு கருதி 
அருவியில் சுற்றுலாப் பயணிகள் 
குளிக்க தடை விதிக்கப்பட்டது.

இந்நிலையில், கடந்த  
2 நாட்களாக மழை குறைந்ததால், 
அருவியிலும் வெள்ளப்பெருக்கு 
குறைந்தது. இதைத் த�ொடர்ந்து, 
சுற்றுலாப் பயணிகள் அருவியில் 
குளிக்க நேற்று முதல் அனுமதி 
அளிக்கப்பட்டது. எனவே, ஏராள 
மான�ோர் அருவியில் குளித்து 
மகிழ்ந்தனர்.

இதுகுறித்து வனத்துறையினர் 
கூறுகையில், நேற்று முதல் 
அருவியில் குளிக்க அனுமதி 
அளிக்கப்பட்டுள்ளது. தற்போது 
க�ோடை விடுமுறை என்பதால், 
அடுத்தடுத்து சுற்றுலாப் 
பயணிகளின் வருகை அதிகரிக்க 
வாய்ப்புள்ளது என்றனர்.

ÏÏ கும்பக்கரை அருவியில் குளித்து மகிழ்ந்த சுற்றுலாப் பயணிகள்.

மதுரை சித்திரை திருவிழாவில் 

மக்களின் பாதுகாப்புக்கு முக்கியத்துவம் தந்த ப�ோலீஸ்
##என்.சன்னாசி

zzமதுரை
இந்த ஆண்டு சித்திரைத் திரு 
விழாவில் ப�ொதுமக்களுக்கான 
பாதுகாப்புக்கு கூடுதல் முக்கியத் 
துவத்தை காவல் துறை அளித்தது.

கடந்த ஆண்டு சித்திரைத் 
திருவிழாவின்போது க�ோரிப்பாளை 
யம் பகுதியில் கூட்ட நெரிசலில் 
சிக்கி 2 பேர் உயிரிழந்தனர். இந்த 
ஆண்டு அதுப�ோன்ற சம்பவங்கள் 
நடந்துவிடக் கூடாது என்பதில் 
மாநகர காவல் ஆணையர் நரேந் 
திரன் நாயர் உள்ளிட்ட அதிகாரிகள் 
கூடுதல் கவனம் செலுத்தினர்.

கள்ளழகர் வைகை ஆற்றில் 

இறங்கும் ஆழ்வார்புரம் மற் 
றும் க�ோரிப்பாளையம் பகுதி 
யில் கூடும் பக்தர்கள் நெரி 
சலில் சிக்காமல் சுவாமியை தரிசிக் 
கும் வகையில் பாதுகாப்பு ஏற்பாடு 
கள் செய்யப்பட்டிருந்தன. ஆழ்வார் 
புரத்தில் கள்ளழகர் செல்லும் 
வழியில் இருபுறமும் தேவையின்றி 
மக்கள் உள்ளே வராதபடி தடுப்பு 
வேலிகள் அமைக்கப்பட்டிருந்தன. 
ஆற்றுப் பகுதிக்கு அவசியமின்றி 
ப�ோலீஸ் அல்லது விஐபிக்களின் 
வாகனங்கள் வருவது தடுக்கப்பட் 
டது. நவீன கேமராக்கள் ப�ொருத்தப் 
பட்ட ட்ரோன்கள் மூலம் கண் 
காணிப்பை ப�ோலீஸார் 
தீவிரப்படுத்தினர். பல்வேறு 

இடங்களில் ப�ோக்குவரத்து மாற் 
றம் செய்யப்பட்டது.

இதுகுறித்து ப�ோலீஸார் கூறுகை 
யில், ‘மீனாட்சி க�ோயிலில் நடக்கும் 
சித்திரைத் திருவிழா நிகழ்ச்சி 
களைவிட, கள்ளழகர் வைகை 
ஆற்றில் இறங்கும்  நிகழ்வை 
காண கிராமப்புறங்களில் இருந்தும் 
ராமநாதபுரம், சிவகங்கை ப�ோன்ற 
வெளி மாவட்டங்களில் இருந்தும் 
லட்சக்கணக்கான பக்தர் 
கள் அதிகமாக கூடுவர். இத 
னால் தல்லாகுளம், க�ோரிப்பாளை 
யம், வைகை ஆற்றுப் பகுதி 
யில் கூடுதல் பாதுகாப்பு ஏற்பாடு 
களை செய்திருந்தோம். 
கள்ளழகர் திருவிழாவுக்காக 

வெளி மாவட்டங்களிலிருந்து 
வரவழைக்கப்பட்ட ப�ோலீஸார் 
உட்பட 5 ஆயிரம் பேர் பணியில் ஈடு 
பட்டனர். நிர்ணயிக்கப்பட்ட நேரத் 
தில் வைகையில் கள்ளழகர் 
இறங்கும் விதமாக மண்டகப் 
படிகளில் முன்கூட்டியே எழுந்தருள 
ஏற்பாடு செய்யப்பட்டது. இது 
ப�ோன்ற நடவடிக்கைகளால் கூட்ட 
நெரிசல் ஏற்படவில்லை.

ஆனால், துரதிருஷ்டவசமாக 
வைகை ஆற்று தடுப்பணை நீரில் 
மூழ்கி 3 பேர் உயிரிழந்துவிட்டனர். 
தடுப்பணையில் தண்ணீரை தேக் 
காமல் வெளியேற்றிருந்தால் இந்த 
அசம்பாவிதத்தை தவிர்த்திருக்க 
லாம் என்று தெரிவித்தனர்.

ரயிலில் அடிபட்டு இளைஞர் உயிரிழப்பு
zzபழநி

பழநி சிவகிரிப்பட்டியை சேர்ந்த தனியார் நிறுவன ஊழியர் 
அரவிந்த் (20). இவர் நேற்று மாலை அப்பகுதியில் உள்ள 
வீட்டு வசதி வாரிய குடியிருப்புகளுக்கு அருகே ரயில் 
தண்டவாளத்தை கடக்க முயன்ற ப�ோது, க�ோவையில் இருந்து 
மதுரை சென்ற ரயில் ம�ோதி சம்பவ இடத்திலேயே பரிதாபமாக 
உயிரிழந்தார். பழநி ரயில்வே ப�ோலீஸார் விசாரிக்கின்றனர்.

மதுரை
�	கள்ளழகர் சித்திரைத் திருவிழா ஆறாம் நாள், மண்டூக முனிவருக்கு 

சாபவிம�ோசனம் அளித்தல், தேனூர் மண்டபம், வண்டியூர், நண்பகல் 12.

�	ஆன்மிக ச�ொற்பொழிவு, மதுரைத் திருவள்ளுவர் கழகம், வடக்காடி வீதி, 
இரவு 7.

�	சாலைய�ோரக் குழந்தைகளுக்கான குதூகல முகாம், விடியல் த�ொண்டு 
நிறுவனம், கெனட் நகர் முத்துப்பட்டி, காலை 9.

வைகை ஆற்றில் மூழ்கி 3 பக்தர்கள் உயிரிழப்பு
hh கூட்ட நெரிசலில் மயங்கி விழுந்த பக்தரும் மரணம் 

zzமதுரை
மதுரை சித்திரை திருவிழாவின்போது 
வைகை ஆற்று நீரில் மூழ்கி 3 பக்தர்கள் 
உயிரிழந்தனர். நேர்த்திக்கடன் செலுத்து 
வந்த பக்தர் ஒருவர் மயங்கி விழுந்து 
மரணமடைந்தார்.

மதுரை சித்திரைத் திருவிழாவின் கள்ளழகர் 
வைகை ஆற்றில் எழுந்தருளியதை பக்தர்கள் 
முண்டியடித்து தரிசித்தனர். ஆழ்வார்புரம் 
பகுதியே பக்தர்கள் வெள்ளத்தில் மிதந்தது. 
அப்போது உற்சாக மிகுதியால் யானைக்கல்  
தரைப்பாலம் அருகிலுள்ள தடுப்பணையில் 
தேங்கிய தண்ணீரில் பக்தர்கள் சிலர்  குதித்து 
விளையாடினர்.

கள்ளழகர் ஆற்றில் இறங்கிய பின் 
தடுப்பாணை பகுதியில் ஆண் உடல் ஒன்று 
மிதந்தது தெரியவந்தது. ப�ோலீஸார் உடலை 
மீட்டு மருத்துவமனைக்கு அனுப்பினர். 
விசாரணையில், அவர் மதுரை தெற்குமாசி 

வீதியைச் சேர்ந்த நல்லமாயன் என்றும் 
திருவிழா பார்க்க வந்தப�ோது,  தடுப்பணை 
நீரில் மூழ்கி உயிரிழந்தாக தெரிகிறது.

இதற்கிடையே, நேற்று மதியம் வைகை 
ஆறு தடுப்பணை பகுதியில் மேலும் 
இருவரின் உடல் நீரில் மிதப்பதாக ப�ோலீ 
ஸாருக்கு தகவல் கிடைத்தது. இதைத் 
த�ொடர்ந்து இருவரின் உடல்கள் மீட்கப்பட்டன. 
இதில் ஒருவர் மதுரை  விளாச்சேரி 
சுண்ணாம்பு காளவாசல் பகுதியைச் சேர்ந்த 
ஜெயக்குமார் மகன் பிரேம்குமார்(18) என 
தெரிந்தது. மற்றொருவரின் பெயர், முகவரி 
குறித்து ப�ோலீஸார் விசாரிக்கின்றனர். 
இவர்களும் சித்திரைத் திருவிழாவுக்கு 
வந்தவர்கள் என ப�ோலீஸார் தெரிவித்தனர்.

மதுரை வடக்குமாசி வீதி நல்லமாடன் 
க�ோயில் தெருவைச்  சேர்ந்தவர் ஆட்டோ 
ஓட்டுநர் சுடலைமுத்து(58). வேண்டுதலை 
நிறைவேற்றும்விதமாக இவர், மதிச்சியம் 

பகுதியில் சுவாமிக்கு முன்பாக துருத்திப் பை 
மூலம் நெரிசலில் நின்றபடி தண்ணீர் பீய்ச்சிக் 
க�ொண்டிருந்தார். அப்போது திடீரென  
மயங்கி விழுந்தார். அவரை அருகிலிருந்த 
வர்கள் மீட்டு மதுரை அரசு மருத்துவ 
மனைக்குக் க�ொண்டு சென்றனர். ஆனால், 
அவர் வழியிலேயே உயிரிழந்தது தெரிந்தது. 
இதுகுறித்து மதிச்சியம் ப�ோலீஸார் விசா 
ரிக்கின்றனர்.

யானைக்கல் பகுதியில் தடுப்பணை 
கட்டுவதற்கு முன்பாக பக்தர்கள் எளிதில் 
சென்று கள்ளழகரை தரிசனம் செய்து 
வந்தனர். தடுப்பணை கட்டிய பிறகு அதில் 
தண்ணீர் நிரம்பிக் காணப்படுவதால் பக்தர்கள் 
அதில் மூழ்கி இறக்கும் நிலை ஏற்படுகிறது. 
எனவே, சித்திரைத் திருவிழா நேரத்தில் 
தடுப்பணையில் தண்ணீர் தேங்காதவாறு 
ஷட்டரை திறந்து வைக்க வேண்டும் என 
க�ோரிக்கை எழுந்துள்ளது.


